Տեղեկատվական սեմինար

Գիտական հետազոտությունը Գերմանիայում

Վահրամ Սողոմոնյան

Ասպիրանտական կրթությունը և ատենախոսության պաշտպանությունը Գերմանիայի Մարբուրգի համալսարանում

Գերմանական համալսարաններում ասպիրանտական կրթություն /դոկտորանտուրա/ ստանալու համար առաջին հերթին անհրաժեշտ է բավարարել տվյալ բուհում որոշակի մասնագիտությամբ ատենախոսություն պաշտպանելու համար նախադրյալները։ Ամենակարևոր նախադրյալը դա կապի հաստատումն է գերմանացի պրոֆեսորի հետ և նրա կողմից տվյալ թեմայով ատենախոսական աշխատանքը ղեկավարելու պատրաստակամությունը։ 

Տարբեր բուհեր ունեն տարբեր պայմաններ ասպիրանտուրա ընդունվելու համար։ Անհրաժեշտ է նախորոք տեղեկանալ այդ մասին տվյալ բուհի միջազգային կապերի բաժնից։ Երբեմն ՀՀ-ում ստացած բարձրագույն կրթությունը բավարար նախապայման չէ և անհրաժեշտ է լրացուցիչ ուսում անցնել կամ որոշակի քննություններ հանձնել դոկտորանտուրա ընդունվելու համար։

Որոշ դեպքերում հնարավոր է նաև պաշտպանությունը իրականացնել սեփական մասնագիտությունից տարբերվող առարկայից՝ նախապես հանձնելով որոշակի քննություններ։ Այդ մասին կարելի է տեղեկանալ ատենախոսությունների պաշտպանության կանոնակարգից։ /Promotionsordnung/

Որակի տեսանկյունից Գերմանիայում շատ ավելի բարձր է գնահատվում Հայաստանի բուհերում ստացած բնագիտական կրթությունը։ Մյուս կողմից հայերի համար ավելի գրավիչ են հասարակագիտական առարկաները, քանի որ Հայաստանում դրանց զարգացումը գտնվում է սաղմնային վիճակում։ Քաղաքագիտություն, միջազգային հարաբերություններ, սոցիոլոգիա, հոգեբանություն։

Գործնական փուլում տվյալ դեկանատի խորհրդի նիստին են ներկայացվում.

- ասպիրանտի ընտրած ատենախոսական թեմայի նկարագիրն ու հիմնավորումը Expose

· երկու ղեկավար պրոֆեսորների երաշխավորագրերը, որոնք որոշիչ նշանակություն ունեն

· ավարտական վկայականներն ու այլ փաստաթղթեր

Մնացյալ աշխատանքը տեղի է ունենում հիմնականում երեք տարիների ընթացքում և կրկին ըստ կանոնակարգում նշված պայմանների, ինչպես նաև ղեկավար պրոֆեսորի կողմից անհատապես որոշվող աշխատանքային պլանի։

Զուգահեռ խրախուսվում է աշխատանքը հետազոտական խմբերում /Օր. իմ դեպքում՝ Եվրոպական ինտեգրման հետազոտական խումբ/ և գիտական հոդվածների հրատարակումը։

Ատենախոսություն հաջողությամբ ավարտվում է դեկանատի կողմից ձևավորված հանձնաժողովի անցկացրած ավարտական քննությամբ կամ պաշտպանությամբ /Disputation/ , որի ընթացքում ասպիրանտը պետք է համառոտ ներկայացնի սեփական գիտական թեզը և հիմնավորի այն՝ պատասխանելով հանձնաժողովի անդամ պրոֆեսորների հարցերին։   

